
  Մարզպետի տեղակալ Վարդան Ալեքսանյանի ելույթը Տավուշի մարզպետարանում տեղի ունեցած աշխատանքային հանդիպմանը  17.10.2016թ. 
   Հոկտեմբերի 17-ին Տավուշի մարզպետի տեղակալ Վարդան Ալեքսանյանը <<Աջակցություն քրեական արդարադատության և քրեակատարողական համակարգի բարեփոխումներին>> ծրագրի շրջանակներում մասնակցել է Տավուշի մարզպետարանի ուսումնական կենտրոնում տեղի ունեցած աշխատանքային հանդիպմանը <<Անչափահասների շրջանում հանցավորության կանխարգելման հնարավորությունները տեղական սոցիալական պլաններ ստեղծելու միջոցով>> թեմայով, հանդես եկել ելույթով: Ողջունելով ներկաներին՝ մարզպետի տեղակալն իր ելույթում անչափ կարևոր է համարել անչափահասների հետ տարվող աշխատանքները մեր հասարակության ներդաշնակ զարգացման տեսանկյունից, ինչպես նաև ուշադրությունն ու հոգատարությունը երեխաների նկատմամբ, իսկ աշխատանքներին մաղթել է արդյունավետ ընթացք:



